
ᑲᑎᒪᐅᑎᒃᕕᓃᑦ 

 
ᑲᑎᖓᓂᖅ 1111, ᒪᔨ 21ᒥᑦ 23ᒧᑦ 2017ᒥ 

ᔭᓗᓇᐃ, ᓄᓇᓯᐊᖅ 

ᑲᓇᑕᒥ ᐅᒪᔪᓕᕆᔨᕐᔪᐊᑯᑦ ᑲᑎᒪᕕᖓᓂ 

 

ᓯᕗᓕᕐᐹᖅ ᐅᓪᓗᖅ: ᐊᐃᐹ, ᒪᔨ 21 

(9ᒥ ᐅᓪᓛᑯᑦ 5ᒧᑦ ᐅᓐᓄᓴᑯᑦ) 

ᑲᑎᖓᔪᓃᖃᑕᐅᔪᑦ: 

 

 ᐊᕼᐃᐊᖅ ᑲᑎᒪᔨᕋᓛᖏᑕ ᑲᑎᒪᔨᖏᑦ: 

o ᑭᑎ ᑕᐃᐸᖓᖅ, ᐃᒡᓯᕙᐅᑕᖅ 

o ᔨᓂ ᕋᐅᔅ, ᑐᖓᓕᖅ 

o ᐱᓐ ᐳᑐᒍᖅ 

o ᓯᒧᓇ ᐊᒃᑭᑯᓐᓇᖅ 

o ᔪᓯ11ᕝ ᑎᒃᕼᐊᒃ, ᐊᖓᔪᒃᖠᖅ 

o ᑕᐃᕕᑦ ᐃᕙᓕᒃ 

 

 ᓄᓇᓕᖕᒥᐅᑦ ᑐᓴᐅᒪᑎᓯᔨᖏᑦ: 

o ᔪᓐᓇ ᐃᕼᐊᓗᐊᒃ, ᐃᑲᓗᒃᑑᑎᐊᖅ 

 

 ᑐᓵᔨ: 

o ᐃᒪᓕ ᐊᖑᓚᓕᒃ 

 

 ᒪᒥᐊᓯᒪᔪᖅ: 

o ᒥᑲᓐ ᐳᐊᑕ 

 

1. ᑐᖓᓵᕆᓂᖅ ᒪᑐᐃᕐᑕᐅᓂᖓᓪᓗ 

ᑲᑎᖓᓂᖅ ᐱᒋᐊᕐᑐᖅ 9ᒧᐊᕐᑎᓪᓗᒍ ᐅᓪᓛᑯᑦ. 

 

2. ᕿᒥᕈᔭᐅᓂᖏᑦ ᑲᑎᒪᐅᑎᒃᓴᐃᑦ 

ᑲᑎᒪᐅᑎᒃᓴᐃᑦ ᕿᒥᕈᔭᐅᓚᐅᕐᑐᑦ; ᐃᓚᒋᐊᕐᑕᐅᓚᐅᖏᑐᑦ. 

 

3. ᖃᓄᐃᓕᖓᓕᒪᖔᑕ ᖃᓄᐃᓕᒋᐊᕈᑕᐅᖁᔭᐅᓚᐅᕐᑐᑦ ᑭᖑᓕᕐᐹᕐᒥ ᑲᑎᖓᖕᒪᑕ 

ᑕᑯᓗᒍ ᐊᑕᖃᑕᐅᔪᖅ ᐅᑯᓇᓂ ᖃᓄᐃᓕᒋᐊᕈᑎᕕᓃᑦ ᐊᒪᓗ ᖃᓄᐃᓕᖓᓕᒪᖔᑕ ᑕᐃᒪᖓᓂᖅ ᒪᔨ 20, 2017. 

 

4. ᖃᓄᐃᓕᖓᓕᒪᖔᑕ ᑎᑯᐊᕐᑕᐅᓯᒪᓂᖏᑦ ᑲᑎᒪᔨᕋᓛᓄᑦ 

ᐱᓐ, ᑕᐃᕕᑦ ᐊᒪᓗ ᔨᓂ ᑎᑯᐊᕐᑕᐅᓚᐅᕐᑐᑦ ᑲᑎᒪᔨᕋᓛᖁᑦ ᒐᕙᒪᑐᖃᑯᑦ ᒥᓂᔅᑕᖓᓄᑦ ᐊᕙᑎᓕᕆᔨᑯᑦ ᔪᓂ 18, 2015ᒥ. ᐃᓕᓴᕆᐅᒪᔭᐅᓂᖏᑦ 

ᑎᑎᖃᐃᑦ ᐱᓯᒪᓕᕐᑕᖏᑦ. ᐊᕋᒍᓄᑦ ᐱᖓᓱᓄᑦ ᑎᑯᐊᕐᑕᐅᓯᒪᓂᖏᑦ ᐃᓱᓕᕕᒃᓴᐅᑎᓕᒃ ᔪᓂ 18, 2018ᒥ. 

 

ᑭᑎ, ᓯᒧᓇ ᐊᒪᓗ ᔪᓯᕝ ᑎᑯᐊᕐᑕᐅᓚᐅᕐᑐᑦ ᑲᑎᒪᔨᕋᓛᓄᑦ ᕿᑎᕐᒥᐅᑦ ᐃᓄᐃᑦ ᑲᑐᔨᖃᑎᒌᑯᓄᑦ. ᐱᖁᔨᕗᖔᖅ 

 

 

 

ᑎᑯᐊᕐᑕᐅᓂᖏᑦ ᑲᔪᓯᑎᑕᐅᓚᐅᕐᑐᑦ ᕿᑎᕐᒥᐅᑦ ᐃᓄᐃᑦ ᑲᑐᔨᖃᑎᒌᖏᑕ ᓯᕗᓕᕐᑎᖏᓄᑦ ᓄᕕᐱᕆ 24, 2014ᖑᑎᓪᓗᒍ. ᑭᓯᐊᓂ, ᑕᑯᐊ ᑲᑎᒪᔩᑦ 

ᑎᓕᔭᐅᓂᖏᓂᒃ ᑎᑎᖃᐅᓯᐊᕐᓯᒪᖏᑐᑦ ᑎᓕᓯᔨᓂᑦ. ᔨᓂ ᐊᐱᕆᓚᐅᕐᑐᖅ ᕗᕆᑦᒥᒃ ᑎᑎᖃᓂᒃ ᒪᐃ 2015ᖑᑎᓪᓗᒍ ᐊᒪᓗ ᐊᐃᕆᓕ 2016ᖑᑎᓪᓗᒍ, 

ᑭᓯᐊᓂ ᑎᓕᓯᔪᑎᓂᒃ ᐱᓚᐅᖏᑐᑦ. ᐊᕋᒍᓄᑦ ᐱᖓᓱᓄᑦ ᑎᑯᐊᕐᑕᐅᓯᒪᓂᖏᑦ ᐃᓱᓕᓛᕐᑐᑦ ᓄᕕᐱᕆ 24, 2017ᒥ. 

 

ᔨᓂ ᑐᔪᐃᓚᐅᕐᑐᖅ ᔪᓐᓇᒧᑦ ᐊᒪᓗ ᕗᕆᑦᒧᑦ ᐱᖁᔨᕗᖔᕐᒥᒃ ᑲᑎᒪᔨᕋᓛᑦ ᐱᒋᐊᕐᑎᓚᐅᕐᑕᖓᓐᓂᒃ (ᒪᐃ 2015ᒥ ᐱᒋᐊᕐᑎᑕᐅᓚᐅᕐᑐᖅ) ᑎᑯᐊᕐᑕᐅᖁᓗᒍ 

ᑭᑎ ᐃᒡᓯᕙᐅᑕᕐᒧᑦ. ᑎᑎᖃ ᐃᓕᓴᕐᓯᔪᑎᒃ ᐊᖏᕈᑕᐅᓂᖓᓄᑦ ᖃᐃᑕᐅᔭᕆᐊᓕᒃ ᕿᑎᕐᒥᐅᑦ ᐃᓄᐃᑦ ᑲᑐᔨᖃᑎᒌᖏᓂᑦ, ᑭᓯᐊᓂ ᓱᓕ ᐱᔭᐅᓯᒪᖏᑐᖅ 

ᑭᑎᒧᑦ. 

 

ᖃᓄᐃᓕᒋᐊᕈᑕᐅᔭᕆᐊᓕᒃ 2017-1-1: ᔨᓂ ᑐᔪᐃᔭᕆᐊᓕᒃ ᔪᓐᓇᒧᑦ ᐊᓯᔨᒐᒃᓴᐅᔪᕐᒥᒃ ᑎᑎᖃᕐᒥᒃ ᑎᑯᐊᕐᑕᐅᓂᖓᓄᑦ. 

 

ᖃᓄᐃᓕᒋᐊᕈᑕᐅᔭᕆᐊᓕᒃ 2017-1-2: ᔪᓐᓇ ᐱᓇᓱᐊᖃᑎᖃᕆᐊᓕᒃ ᕗᕆᑦᒥᒃ ᑎᑎᖃᓂᒃ ᐱᖁᓪᓗᒍ ᑎᑯᐊᕐᑕᐅᓂᖓᓄᑦ 2014ᒥᑦ 2017ᒧᑦ 

ᑎᑯᐊᕐᑕᐅᓯᒪᓂᖓᓄᑦ. 

 

ᐅᖃᒪᔭᖃᑎᒌᓚᐅᕐᑐᑦ ᑎᑯᐊᕐᑕᐅᓯᒪᓂᖏᑦ ᐱᔪᑎᒋᓪᓗᒍ ᐃᓱᓕᓂᐊᕐᓂᖏᑦ (ᓄᕕᐱᕆ 2017 ᐃᓚᖏᓄᑦ, ᐊᒪᓗ ᔪᓂ 2018 ᐊᓯᖏᓐᓄᑦ). ᑕᒪᕐᒥᓕᒫᖅ 

6ᖑᔪᑦ ᑲᑎᒪᔩᑦ ᖃᓄᐃᓴᖏᑐᑦ ᑎᑯᐊᕐᑕᐅᑲᓂᕈᑎᒃ ᐊᕼᐃᐊᒃ ᑲᑎᒪᔨᕋᓛᖏᓄᑦ ᐊᕋᒍᓄᑦ ᐱᖓᓱᓄᑦ. 

 

ᖃᓄᐃᓕᒋᐊᕈᑕᐅᔭᕆᐊᓕᒃ 2017-1-3: ᔪᓐᓇ ᐱᓇᓱᐊᖃᑎᖃᕆᐊᓕᒃ ᕗᕆᑦᒥᒃ ᕿᑎᕐᒥᐅᑦ ᐃᓄᐃᑦ ᑲᑐᔨᖃᑎᒌᖏᑦ ᑎᑭᐊᓯᑲᓂᕆᐊᖃᕐᒪᑕ ᑭᑎ, ᓯᒧᓇ 

ᐊᒪᓗ ᔪᓯᕝᒥᒃ. 

 

ᖃᓄᐃᓕᒋᐊᕈᑕᐅᔭᕆᐊᓕᒃ 2017-1-4: 2ᔨᓂ ᐱᓇᓱᐊᖃᑎᖃᕆᐊᓕᒃ ᓖᓴ ᐱᐊᕆ−ᑖᒥᓃᒃᒥᒃ ᐱᔪᑎᓕᖕᒥᒃ ᐊᕙᑎᓕᕆᔨᑯᑦ ᐊᒪᓗ ᓯᓚᐅ ᐊᓯᔨᕐᓂᖓᓄᑦ 

ᐱᓕᕆᔨᐅᔪᑦ ᑎᑯᐊᕐᓯᑲᓂᕆᐊᖃᕐᒪᑕ ᐱᓐ, ᑕᐃᕕᑦ ᐊᒪᓗ ᔨᓂᒥᒃ. 

 

5. ᐃᓄᐃᑦ ᐊᒃᑐᕐᑕᐅᓂᐊᓂᖏᓐᓄᑦ ᐃᑲᔫᓯᐊᕐᑖᕈᓐᓇᐅᑎᖏᓐᓄᓪᓗ ᐊᖏᕈᑎᑦ ᖃᓄᐃᓕᖓᓕᒪᖔᑦ 

ᑕᐃᒪ ᐅᖃᐅᓯᐅᓚᐅᕐᒪᑦ ᒪᔨ 2016ᒥ ᑲᑎᖓᓂᕐᒥ, ᓄᑖᖅ ᐃᓄᐃᑦ ᐊᒃᑐᕐᑕᐅᓂᐊᓂᖏᓐᓄᑦ ᐃᑲᔫᓯᐊᕐᑖᕈᓐᓇᐅᑎᖏᓐᓄᓪᓗ ᐊᖏᕈᑎᑦ 

ᐋᔨᖃᑎᒋᒍᑕᐅᓚᕐᑐᑦ ᐃᓚᐅᔪᓄᑦ ᑕᒪᐃᓄᑦ. ᐊᑐᓕᕐᑎᑕᐅᓚᐅᕐᑐᖅ ᐊᐃᕆᓕ 1, 2016ᒥ, ᑭᓯᐊᓂ ᐅᓄᕐᑐᓂᒃ ᑕᕐᓂᒃ ᐱᓕᕆᐊᖑ− ᓚᐅᕐᑐᖅ 

ᐊᕿᓱᕐᑕᐅᓂᖓ ᐊᖏᖃᑎᒌᖑᑎᐅᑉ ᐊᒪᓗ ᑲᑎᖓᔭᕆᐊᖃᓚᐅᖏᑐᒍ ᑭᓇᐅᔭᕐᓂᒃᓗᓃᑦ ᐊᑐᕈᓇᖏᖢᑕ ᐊᕿᑕᐅᔭᕆᑎᐊᕐᒪᑦ ᑭᓯᐊᓂ (ᑎᓯᐱᕆ 2016), 

ᑕᒪᓇ ᑭᖑᕙᖓᑎᓯᓕᓚᐅᕐᑐᖅ ᐊᐅᓚᓯᓂᕐᒧᑦ ᐸᕐᓇᐅᑎᒧᑦ ᑐᑭᓯᓇᓱᒍᑎᑎᓂ ᑲᑎᖓᓂᕐᓂᒃ. 

 

ᐃᒃᐱᒋᔭᐅᓂᖓ ᑲᔪᓯᑎᑕᐅᖁᔭᐅᓂᖓᓗ ᐃᓄᐃᑦ ᐊᒃᑐᕐᑕᐅᓂᐊᓂᖏᓐᓄᑦ ᐃᑲᔫᓯᐊᕐᑖᕈᓐᓇᐅᑎᖏᓐᓄᓪᓗ ᐊᖏᕈᑎᑦ ᓱᓕ ᑕᐃᒪᐃᓕᖓᓄᑦ, ᑭᓯᐊᓂ 

ᓇᓗᓇᐃᓯᒪᔪᑦ ᐊᓯᔨᕐᓯᒪᓂᖏᑦ. 

- ᑭᓇᐅᔭᐃᑦ ᐊᐅᓚᔪᑎᒋᓂᐊᕐᑕᖏᑦ ᑲᑎᒪᔨᕋᓛᑦ ᐸᐃᐸᖏᑦ ᑲᒪᒋᔭᐅᓂᐊᓪᓕᕐᑐᑦ ᓄᓇᕗᑦ ᑐᖓᕕᑯᓄᑦ 

- ᑲᑎᒪᔨᕋᓛᑦ ᑲᑎᒪᔨᖏᑦ ᓄᓇᓕᖕᒥᐅᑦ ᐊᑎᓕᐅᕆᓃᑦ ᑲᑎᒪᔨᕋᓛᖏᓄᑦ ᐃᓚᒋᔭᐅᔭᕆᐊᓖᑦ ᓯᕗᓕᕐᐹᕐᒥ ᑎᑯᐊᕐᑕᐅᓂᐊᕐᐸᑕ ᐊᕼᐃᐊᕐᒥᐅᑦ 

ᑲᑎᒪᔨᕋᓛᖏᓄᑦ, ᑎᑯᐊᕐᑕᐅᑲᓂᕈᓇᕐᑐᑦ ᑲᑎᒪᔨᕋᓛᖏᓄᑦ ᐊᑎᓕᐅᕆᓂᕐᓄᑦ ᑲᑎᒪᔨᐅᖏᑲᓗᐊᕈᑎᒃ. 

- ᐊᓯᖏᑦ ᐊᖏᔪᐊᓗᖕᓂᒃ ᐊᓯᔨᕐᓂᐅᖏᑐᓂᒃ ᐊᓯᔩᔪᑦ ᐅᖃᓕᒫᒐᒃᓴᐅᔪᑦ ᐊᕿᒋᐊᕈᑎᓂ ᐊᐅᓚᔪᑎᑕ ᑎᑎᕋᓯᒪᔪᖁᑎᖏᓂ (ᑕᑯᓗᒍ ᑲᑎᒪᐅᑎᒃᓴᕐᒥ 

ᓇᓴᐅᑎᓕᒃ 5ᒥᒃ). 

 

ᐊᔨᖓ ᑎᑎᕋᕐᓯᒪᔪᖅ ᓄᑖᖅ ᐃᓄᐃᑦ ᐊᒃᑐᕐᑕᐅᓂᐊᓂᖏᓐᓄᑦ ᐃᑲᔫᓯᐊᕐᑖᕈᓐᓇᐅᑎᖏᓐᓄᓪᓗ ᐊᖏᕈᑎᑦ ᐊᑐᐃᓇᕈᕐᑎᑕᐅᓚᐅᕐᑐᖅ ᑲᑎᒪᔨᓄᑦ 

ᖃᓗᓈᕐᑎᑐᑦ ᐃᓄᒃᑎᑐᓪᓗ. ᔨᓂ ᐊᐱᕆᓚᐅᕐᑐᖅ ᐃᓄᐃᓇᕐᑐᑦ ᐊᔨᖏᑦ ᖃᓄᐃᓕᖓᖕᒪᖔᑕ. ᑕᐃᑯᐊ ᑲᒪᓚᐅᕐᑐᑦ ᐃᓄᐃᑦ ᐊᒃᑐᕐᑕᐅᓂᐊᓂᖏᓐᓄᑦ 

ᐃᑲᔫᓯᐊᕐᑖᕈᓐᓇᐅᑎᖏᓐᓄᓪᓗ ᐊᖏᕈᑎᑦ ᐅᖃᓚᐅᕐᑐᑦ ᐱᓕᕆᐊᖑᔪᕈᖅ, ᑭᓯᐊᓂ ᐅᖃᓚᐅᖏᑐᑦ ᑭᓇ, ᐅᕙᓗᓃᑦ ᖃᖓ ᐊᑐᐃᓇᐅᓕᓛᕐᒪᖔᑕ. 

 

ᖃᓄᐃᓕᒋᐊᕈᑕᐅᔭᕆᐊᓕᒃ 2017-1-5: ᔨᓂ ᐊᐱᕐᓱᐃᓇᕆᐊᓕᒃ ᐊᕙᑎᓕᕆᔨᑯᑦ ᐊᒪᓗ ᓯᓚᐅᑉ ᐊᓯᔨᕐᓂᖓᓄᑦ ᑲᒪᔨᐅᔪᑦ 2ᑐᖃᑕᕐᕕᖓ) ᐃᓄᐃᑦ 

ᐊᒃᑐᕐᑕᐅᓂᐊᓂᖏᓐᓄᑦ ᐃᑲᔫᓯᐊᕐᑖᕈᓐᓇᐅᑎᖏᓐᓄᓪᓗ ᐊᖏᕈᑎᑦ ᐃᓄᐃᓇᕐᑐᓕᕐᑎᑕᐅᔭᕆᐊᓕᒃ ᐊᔨᖏᓪᓗ ᐊᑐᐃᓇᐅᓗᑎᒃ. 

- ᓄᓇᕗᕐᒥ ᑐᖓᕕᑯᑦ ᐸᐃᐹᖏᓂᒃ ᑲᑎᒪᔨᕋᓛᑦ ᑭᓇᐅᔭᖏᑕ ᑲᒪᔨᐅᓂᐊᓕᕐᑐᑦ 

ᑭᓇᐅᔭᓕᕆᔩᑦ ᐃᖃᓇᐃᔭᕐᑎᖏᑦ ᓄᓇᕗᕐᒥ ᑐᖓᕕᑯᓂ ᐱᓕᕆᑎᐊᕐᑐᐊᓗᐃᑦ. ᐊᑭᓕᕆᐊᓕᓕᒫᑦ ᑐᕋᖓᔪᑦ ᐊᕼᐃᐊᒃ ᑲᑎᒪᔨᕋᓛᖏᓄᑦ ᑐᓂᔭᐅᖃᑕᕐᑐᑦ 

ᓄᓇᕗᕐᒥ ᑐᖓᕕᑯᓄᑦ ᐊᑭᓕᕐᑕᐅᖁᓗᒋᑦ. 

- ᓂᕈᐊᕈᓇᕐᓂᖅ ᑭᓇᐅᔭᑯᕕᖕᒧᕐᑕᐅᑲᐅᑎᒋᖁᔨᓂᖅ ᐱᓕᕆᓂᕐᓄᑦ ᐊᑭᓖᔪᓯᐊᑦ ᓯᕗᓂᑎᓂ ᑲᑎᒪᓂᕐᓂ (ᑎᑎᕋᕆᐊᓖᑦ ᐸᐃᐹᓂᒃ) 

ᔨᓂ ᐊᑐᐃᓇᕈᕐᑎᓯᓚᐅᕐᑐᖅ ᐸᐃᐹᓂᒃ ᑕᐃᑯᓄᖓ ᑭᓇᐅᔭᑯᕕᖕᒥᓅᕐᑕᐅᑲᐅᑎᒋᖁᔨᔪᓄᑦ ᐊᑭᓕᕐᑕᐅᔪᓯᐊᕐᒥᓂ ᓯᕗᓂᕐᓂ ᑲᑎᖓᓂᒃᓴᕐᓄᑦ. 

 

ᑭᑎ, ᑕᐃᕕᑦ, ᔪᓐᓇ ᐊᒪᓗ ᐃᒥᓕ ᑭᓇᐅᔭᑯᕕᖕᒧᕐᑕᐅᑲᐅᑎᒋᑦᑕᕐᑐᓂᒃ ᐊᑭᓕᕐᓱᕐᑕᐅᖃᑕᕈᒪᔪᑦ. 

ᐱᓐ, ᓯᒧᓇ ᐊᒪᓗ ᔪᓯᕝ ᐊᑭᓕᕐᑕᐅᖃᑕᕈᒪᔪᑦ ᑭᓇᐅᔭᒃᓴᑎᒍᑦ. 

 

ᑕᐃᑯᐊ ᑭᓇᐅᔭᑯᕕᖕᒥᓅᕐᑕᐅᑲᐅᑎᒋᖃᑕᕈᒪᔪᑦ, ᐸᐃᐹᕐᑕᓕᒃ ᓄᓇᕗᑦ ᑐᖓᕕᑯᓂ ᑎᑎᕋᑕᐅᔭᕆᐊᓕᖕᒥᒃ; ᑭᑎ, ᑕᐃᕕᑦ, ᔪᓐᓇ ᐊᒪᓗ ᐃᒪᓕ ᐸᐃᐹᓂᒃ 

ᑎᑎᕋᓚᐅᕐᑐᑦ. ᐱᓐᓗ ᔪᓯᕝᓪᓗ ᑎᑎᕋᓚᐅᕐᒥᔪᑦ ᐸᐃᐹᓂᒃ ᐊᑐᐃᓇᐅᓂᐊᕐᑐᓂᒃ ᐊᑐᕆᐊᖃᓯᑳᓪᓚᖕᓂᕐᐸᑕ, ᑭᓯᐊᓂ ᓱᓕ ᑭᓇᐅᔭᒃᓴᕐᓂᒃ ᐱᖔᖃᑕᕈᒪᔫᒃ. 

 

ᖃᓄᐃᓕᒋᐊᕈᑕᐅᔭᕆᐊᓕᒃ 2017-1-6 ᔨᓂ ᑐᔪᐃᔭᕆᐊᓕᒃ ᐱᔭᕆᕐᓯᒪᔪᓂᒃ ᐸᐃᐹᓂᒃ ᑭᓇᐅᔭᑯᕕᖕᒧᕐᑕᐅᑲᐅᑎᒋᔪᒪᔪᑎᓂᒃ ᑐᖓᕕᑯᓄᑦ. 

 

6. ᐊᕋᒍ ᑕᒫᑦ ᕿᒥᕈᓂᐅᖃᑕᕐᑐᑦ ᐊᐅᓪᓚᓐᓂᖏᑕ ᐸᐃᐹᖏᓂᒃ: 

- ᑲᑎᒪᔨᐅᑉ ᒪᓕᒋᐊᓕᖏᑦ 

- ᐅᖃᐅᓯᖃᖃᑕᐅᔭᕆᐊᖃᖏᑐᑦ  

- ᐊᐅᓪᓚᓂᕐᒧᑦ ᒪᓕᒃᑕᐅᔭᕆᐊᓖᑦ 

ᑕᑯᐊ ᐱᖓᓱᐃᑦ ᑎᑎᕋᕐᓯᒪᔪᑦ ᕿᒥᕈᔭᐅᓚᐅᕐᑐᑦ. ᓇᓗᓇᐃᕐᑕᐅᓚᐅᕐᑐᖅ ᐃᓄᒃᑎᑐᓕᕐᑕᐅᓯᒪᓂᖏᑦ ᓄᑕᐅᖏᑐᑦ ᐊᒪᓗ ᐊᕿᓱᒃᑕᐅᑲᓂᕆᐊᖃᓛᕐᑐᑦ 

ᓯᕗᓂᑎᓂ. ᑲᑎᒪᔨᓕᒫᑦ ᐊᑎᓕᐅᓚᐅᕐᑐᑦ ᑲᑎᒪᔨᐅᑉ ᒪᓕᒋᐊᓕᖏᓂᒃ ᐊᒪᓗ ᐅᖃᐅᓯᖃᖃᑕᐅᔭᕆᐊᖃᖏᑐᓂᒃ. 

 

ᖃᓄᐃᓕᒋᐊᕈᑕᐅᔭᕆᐊᓕᒃ 2017-1-7: ᔨᓂ ᐱᔭᕆᐊᖃᓛᕐᑐᖅ ᑲᑎᒪᔨᐅᑉ ᒪᓕᒋᐊᓕᖏᓂᒃ, ᐅᖃᐅᓯᖃᖃᑕᐅᔭᕆᐊᖃᖏᑐᓂᒃ ᐊᒪᓗ ᐊᐅᓪᓚᓂᕐᒧᑦ 

ᒪᓕᒃᑕᐅᔭᕆᐊᓕᖕᓂᒃ ᐃᓄᒃᑎᑑᓕᕐᑎᑕᐅᑲᓂᕐᓗᑎᒃ ᐊᒪᓗ ᐃᓄᐃᓇᕐᑐᑦ. 
 

7. ᑎᑎᖃᐃ ᑲᑎᒪᔨᕋᓛᓄᕐᑐᑦ ᑲᑎᒪᔨᕋᓛᑯᓂᖔᕐᑐᓪᓗ 

ᕿᒥᕈᓚᐅᕐᑐᒍᑦ ᑎᑎᖃᕐᓂᒃ ᑐᔪᑕᐅᔪᕕᓂᕐᓂᒃ ᑲᑎᒪᔨᕋᓛᓂᑦ ᑕᐃᒪᖓᓂ ᑲᑎᖓᓚᐅᕐᒪᑕ ᑭᖑᓕᕐᐹᕐᒥ. ᐅᑯᐊ ᐃᓚᐅᓪᓗᑎᒃ: 

- ᐊᕋᒍ ᑕᒫᑦ ᐅᓂᑳᑦ 2015ᒥᑦ 2016ᒧᑦ ᐊᔨᖏᓂᒃ ᑐᔪᐃᕕᐅᓚᐅᕐᑐᑦ ᐃᓚᐅᔪᑦ ᐃᓄᐃᑦ ᐊᒃᑐᕐᑕᐅᓂᐊᓂᖏᓐᓄᑦ ᐃᑲᔫᓯᐊᕐᑖᕈᓐᓇᐅᑎᖏᓐᓄᓪᓗ ᐊᖏᕈᑎᒥ. 

- ᑎᑎᖃᐃ ᑐᔪᑕᐅᓚᐅᕐᑐᑦ ᓄᓇᕗᑦ ᑐᖓᕕᒃᑯᓄᑦ ᐱᔪᑎᓕᖕᒥᒃ ᑎᑎᕋᑕᐅᓯᒪᔪᓂᒃ ᐱᖃᑕᐅᓂᖅ ᑐᓴᕈᑎᓄᑦ ᐱᔭᐅᖃᑕᕐᑐᓄᑦ ᓄᓇᕕᑦ ᑐᖓᕕᑯᑦ ᑳᑐᕋᕐᑎᖏᓄᑦ 

ᑭᓱᓂᒃ ᐃᓄᐃᑦ ᐱᖁᑎᖏᑦ ᓇᐃᓴᕐᑕᐅᓯᒪᓂᖏᓪᓗ ᐊᕼᐃᐊᕐᒥ. ᑕᓇ ᐊᖏᖃᑎᒌᒍᑎᒃ ᐃᓚᐃᖕᒥᔪᖅ ᐊᕼᐃᐊᒃ ᑲᑎᒪᔨᕋᓛᖏᑕ ᑲᑎᒪᔨᖏᑦ ᓇᓗᓇᐃᓯᒪᑎᐊᕐᑐᑦ 

ᑲᖑᓇᕐᑐᕐᒥᑎᑕᐅᔭᕆᐊᓖᑦ ᐊᓯᖏᓄᑦ ᑐᓂᕈᑎᒋᖏᓪᓗᒋᑦ, ᑭᓯᐊᓂ ᓇᐃᒃᓕᒋᐊᕐᓯᒪᔪᖅ ᑐᓴᕈᑎᒃ ᐊᒪᓗ ᐃᓚᖏᑦ ᓄᓇᖑᐊᑦ ᐊᑐᕐᑕᐅᔪᓇᕐᑐᑦ ᐊᐅᓚᓯᓂᕐᒧᑦ 

ᐸᕐᓇᐅᑎᒧᑦ. 

 

8. ᑐᓴᐅᒪᖃᑕᐅᑎᓂᒃ ᑐᓴᕐᕖᓪᓗ ᑐᖃᑕᕐᕕᖏᑦ 

- ᐊᕼᐃᐊᖅ ᑕᕆᔭᓕᐊᖓ ᖃᓄᐃᓕᖓᓕᒪᖔᑦ 

ᑯᕆᔅ ᑳᒻᐳᓪ, ᐱᖃᑎᖃᕐᖢᓂ ᓱᓯ ᓇᐸᔪᖅ, ᐊᐃᐸᕋᑕᐹᒻ ᑕᕋᓕᒃ ᐊᒪᓗ ᐃᒪᓕ ᐊᖑᓚᓕᒃ ᐱᓇᓱᐊᕐᑐᑦ 10ᒥᓇᒥᒃ ᓴᕿᔮᖃᔭᕐᑐᕐᒥᒃ ᑕᕆᔭᒐᒃᓴᕐᒥᒃ 

ᐊᕼᐃᐊᓕᐊᓂᕆᓚᐅᕐᑕᑎᓂᒃ. ᓂᕆᐅᒃᑐᑦ ᐱᔭᕆᑕᐅᓛᕐᑐᖅ ᐅᑭᐅᖑᓛᕐᑐᖅ. 

 

- ᑕᐅᑐᒃᓗᒋᑦ ᐱᐱᓯᑯᑦ ᑕᕆᔭᖅ ᑕᐃᔭᐅᔪᖅ ᐃᕖᐅᑉ ᓄᓇᖓ 

ᐊᕋᓂ ᔨᓂ ᑐᔪᐃᓚᐅᕐᑐᖅ ᐃᖕᖐᓇᕈᑎᑯᑦ ᐱᔪᓇᐅᑎᓕᔭᕐᑐᕐᒧᑦ ᐱᐱᓯ ᐊᑕᐅᓯᖅ ᓄᓇᔪᐊᕐᒥᒃ ᑕᐃᔭᐅᔪᓄᑦ ᐃᖃᐃᑎᖢᒍ ᖃᐃᑎᔭᕆᐊᖃᓂᖓᓂ 

ᐊᔨᖓᓂ ᑕᕆᔭᐅᑉ ᐱᔭᕇᑕᐅᒃᐸᑦ ᖃᐃᑎᓂᐊᕐᓂᕆᓚᐅᓯᒪᔭᖓᓂᒃ. 

 

ᑭᐅᓚᐅᕐᑐᑦ ᐱᔭᕆᑕᐅᓛᕐᑐᕈᖅ ᐅᑭᐊᒃᓵᖓᓂ 2016ᒥ ᐊᒪᓗ ᑕᕆᔭᖅ ᐱᓚᐅᕐᑕᓄᑦ ᓄᕕᐱᕆ 2016ᖑᑎᓪᓗᒍ, ᐊᒪᓗ ᖁᖏᐊᓚᐅᕐᑕᕗᑦ ᑲᑎᖓᐅᕐᖢᑕ. 

 

 

9. ᐊᓯᖏᑦ ᐅᖃᐅᓯᒃᓴᐃᑦ: 

- ᐃᒪᕐᒥᐅᑕᓕᕆᔨᑯᑦ ᐊᕿᓯᓚᐅᕐᑐᑦ ᓴᐳᑎᔭᐅᓯᒪᖁᔭᕐᒥᓂᒃ ᕿᑎᕐᒥᐅᓂ 

ᑲᑎᒪᔨᕋᓛᑯᑦ ᕿᒥᕈᓚᐅᕐᑐᑦ ᑎᑎᕋᕐᓯᒪᔪᓂᒃ ᑐᓂᔭᐅᓯᒪᔪᓂᒃ ᐃᒪᕐᒥᐅᑕᓕᕆᔨᑯᓄᑦ ᑲᓇᑕᒥ. ᕿᒥᕈᓂᖏᓄᑦ ᓴᕿᑎᓕᓚᐅᕐᑐᑦ ᐅᖃᐅᓯᒃᓴᐃᑦ/ᐊᐱᖁᑏᑦ: 

- ᖃᓄᖅ ᓱᓃᓂᐊᕐᐸ ᐳᓚᕋᕐᑐᓕᕆᓂᕐᒥᒃ ᑕᐃᑯᓇᓂ ᓴᐳᑎᔭᐅᓯᒪᔪᒪᔪᓂ? 

- ᑭᑯᑦ ᐱᔪᓇᐅᑎᓂᒃ ᑐᓂᓯᔨᐅᓂᐊᕐᐸᑦ ᕗᕋᐃᖕᓚᓐᒧᑦ ᐳᓚᕋᕐᑐᓕ3ᕆᓂᕐᒧᑦ ᑐᕌᖓᔪᓂᒃ? 

- ᖃᓄᐃᒪᑦ ᓄᓇᓕᒥᐅᑦ ᐃᓄᖏᑦ ᐅᕐᓱᕐᑑᑉ ᐃᓕᓴᕆᐅᒪᔭᐅᖏᓚᑦ ᐱᓕᕆᓂᖏᓄᑦ ᓇᓂᔭᐅᓇᓱᓚᐅᕐᑎᓪᓗᒍ ᐃᐊᕆᐸᔅ ᐅᒥᐊᕐᔪᐊᕕᓂᖅ ᐊᒪᓗ 

ᐊᓯᖏᑦ ᐱᖁᑎᑐᖃᕕᓃᑦ ᑕᒪᑐᒧᖓ ᑐᕌᖓᔪᑦ ᓄᓇᒥ? 

- ᐅᖃᒪᔭᖃᑕᕐᒪᑕ ᓱᓕᖏᑐᐃᓇᕆᐊᓕᖕᒥᒃ ᑭᓯᐊᓂ ᑭᒃᓕᓯᓂᐊᕐᑏᑦ ᑎᑭᓛᕐᑐᑦ ᖃᐅᔨᓴᕐᓂᐊᕐᓗᑎᒃ ᓯᑯ ᖃᓄᐃᑐᖕᒪᖔᑦ ᖃᓂᒋᔮᓂ ᐃᐊᕆᐸᔅ, 

ᑕᒪᓇ ᓱᓕᕚ? 

ᑕᑯᐊ ᐊᐱᖁᑎᐅᑎᓪᓗᒋᑦ ᑐᕌᖓᖏᑐᑦ ᐊᕼᐃᐊᕐᒧᑦ. ᔨᓂ ᖃᐅᔨᓇᓱᒍᓇᕐᑐᖅ ᐱᑲᓂᕐᓗᓂᓗ ᑐᓴᕈᑎᓂᒃ ᐊᓯᖏᓂᑦ ᒐᕙᒪᑐᖃᑯᓂᖔᕐᑐᓂᒃ ᐊᔨᒌᖏᑐᓂᑦ 

ᐃᖃᓇᐃᔭᕐᕕᐅᔪᓂᑦ. 

 

ᖃᓄᐃᓕᒋᐊᕈᑕᐅᔭᕆᐊᓕᒃ 2017-1-8 ᔨᓂ ᑐᔪᐃᔭᕆᐊᓕᒃ ᐊᐱᖁᑎᓂᒃ ᐃᒪᕐᒥᐅᑕᓕᕆᔨᑯᓄᑦ ᐊᒪᓗ ᒥᖑᐃᓯᕐᕕᓕᕆᔨᑯᓄᑦ. 

 

10. ᐊᕿᒃᓱᕐᑕᐅᓯᒪᔪᑦ ᑭᓇᐅᔭᐃᑦ ᐊᒪᓗ ᐊᕋᒍᓕᒫᕐᒧᖓᔪᑦ ᐅᓂᑳᑦ: 

- ᐊᕿᒃᓱᕐᑕᐅᓯᒪᔪᑦ ᑭᓇᐅᔭᐃᑦ 2017ᒥᑦ 2018ᒧᑦ ᑐᓂᔭᐅᔪᑦ  

ᐊᕿᒃᓱᕐᑕᐅᓯᒪᔪᑦ ᑭᓇᐅᔭᐃᑦ ᕿᒥᕈᔭᐅᓚᐅᕐᑐᑦ ᓈᒪᒋᔭᐅᓪᓗᑎᒃᓗ. 

 

ᖃᓄᐃᓕᒋᐊᕈᑕᐅᔭᕆᐊᓕᒃ 2017-1-9 ᔨᓂ ᑐᔪᐃᔭᕆᐊᓕᒃ ᓈᒪᒋᔭᐅᓯᒪᔪᓂᒃ ᐊᕼᐃᐊᒃ ᑭᓇᐅᔭᕐᓂᒃ ᐊᕿᒃᓱᕐᑕᐅᓯᒪᔪᓂᒃ ᐃᓚᐅᔪᓄᑦ ᐃᓄᐃᑦ 

ᐊᒃᑐᕐᑕᐅᓂᐊᓂᖏᓐᓄᑦ ᐃᑲᔫᓯᐊᕐᑖᕈᓐᓇᐅᑎᖏᓐᓄᓪᓗ ᐊᖏᕈᑎᒥ ᐊᖁᑎᒋᓗᒋᑦ ᑲᓇᑕᒥ ᐅᒪᔪᓕᕆᔨᕐᔪᐊᑯᑦ ᐊᐅᓚᓯᔨᖓ ᐃᖃᓗᖕᓂ (ᓕᓴ ᐱᐊᕆ 

ᑖᒥᓃᒃ). 

 

- ᐊᕋᒍᓕᒫᕐᒧᑦ ᐅᓂᑳᖅ 2016ᒥᑦ 2017ᒧᑦ ᑎᑎᕋᕐᓯᒪᔪᑦ 

ᑎᑎᕋᕐᓯᒪᔪᐃᑦ ᐊᕋᒍᓕᒫᕐᒧᑦ ᐅᓂᑳᑦ ᕿᒥᕈᔭᐅᓚᐅᕐᑐᑦ ᓈᒪᒋᔭᐅᓪᓗᑎᒃᓗ. 

 

ᖃᓄᐃᓕᒋᐊᕈᑕᐅᔭᕆᐊᓕᒃ 2017-1-10 ᔨᓂ ᓇᒪᒋᔭᐅᓯᒪᔪᓂᒃ ᐅᕋᒍᓕᒫᕐᒧᑦ ᐅᓂᑳᓂᒃ ᑎᑎᕋᓯᒪᔪᓂᒃ ᖃᕆᑕᐅᔭᕐᒨᓯᓛᕐᑐᖅ ᐊᒪᓗ ᑐᔪᑎᒋᓗᒋᑦ 

ᐃᓚᐅᔪᕐᓄᑦ ᐃᓄᐃᑦ ᐊᒃᑐᕐᑕᐅᓂᐊᓂᖏᓐᓄᑦ ᐃᑲᔫᓯᐊᕐᑖᕈᓐᓇᐅᑎᖏᓐᓄᓪᓗ ᐊᖏᕈᑎᒧᑦ ᐊᖁᑎᒋᓪᓗᒍ ᑲᓇᑕᒥ ᐅᒪᔪᓕᕆᔨᕐᔪᐊᑯᑦ ᐊᐅᓚᓯᔨᖓ 

ᐃᖃᓗᖕᓂ (ᓕᓴ ᐱᐊᕆ ᑖᒥᓃᒃ). 

 

- ᑲᑎᖓᓪᓗᑎᒃ ᐊᔨᓕᐊᑦ 

ᓄᑕᐅᔪᖅ ᐅᓪᓘᑉ ᐊᐃᐸᖓᓄᑦ. 

 

 

 

ᑲᑎᖓᓂᖅ ᓄᖃᕐᑐᖅ 4:45ᒧᐊᕐᑎᓪᓗᒍ ᐅᓐᓄᓴᑯᑦ. 

ᐅᓪᓘᑉ ᐊᐃᐸᖓ ᐱᖓᔪᐊᓂ, ᒪᔨ 22 

(9ᒥ ᐅᓪᓛᑯᑦ 5ᒧᑦ ᐅᓐᓄᓴᑯᑦ) 

ᑲᑎᖓᔪᓃᖃᑕᐅᔪᑦ: 

 

 ᐊᕼᐃᐊᖅ ᑲᑎᒪᔨᕋᓛᖏᑕ ᑲᑎᒪᔨᖏᑦ: 

o ᑭᑎ ᑕᐃᐸᖓᖅ, ᐃᒡᓯᕙᐅᑕᖅ 

o ᔨᓂ ᕋᐅᔅ, ᑐᖓᓕᖅ 

o ᐱᓐ ᐳᑐᒍᖅ 

o ᓯᒧᓇ ᐊᒃᑭᑯᓐᓇᖅ 

o ᔪᓯ55ᕝ ᑎᒃᕼᐊᒃ, ᐊᖓᔪᒃᖠᖅ 

o ᑕᐃᕕᑦ ᐃᕙᓕᒃ 

 

 ᓄᓇᓕᖕᒥᐅᑦ ᑐᓴᐅᒪᑎᓯᔨᖏᑦ: 

o ᔪᓐᓇ ᐃᕼᐊᓗᐊᒃ, ᐃᑲᓗᒃᑑᑎᐊᖅ 

 

 ᑐᓵᔨ: 

o ᐃᒪᓕ ᐊᖑᓚᓕᒃ 

 

 ᒪᒥᐊᓯᒪᔪᖅ: 

o ᒥᑲᓐ ᐳᐊᑕ 

 

ᑲᑎᖓᓂᖅ ᐱᒋᐊᕐᑐᖅ 9:25ᒧᐊᕐᑎᓪᓗᒍ ᐅᓪᓛᑯᑦ  

 

11. ᐊᓯᔨᒐᒃᓴᐅᔪᖅ ᐊᐅᓚᓯᓂᕐᒧᑦ ᐸᕐᓇᐅᑦ:  

- ᐅᖃᒪᔭᐅᑕᐅᓚᐅᕐᑐᑦ ᓇᓃᓕᕐᒪᖔᑕ, ᐊᒪᓗ ᓇᒧᖓᐅᒪᖔᑕ 

ᖃᓄᐃᓕᒋᐊᕈᑕᐅᔭᕆᐊᓖᑦ ᑐᕋᖓᔪᑦ ᐊᐅᓚᓯᓂᕐᒧᑦ ᐸᕐᓇᐅᑎᒧᑦ ᑲᑎᖓᓂᑎᓂᖔᕐᑐᑦ ᑲᑎᖓᓪᓗᑕ ᒪᐃ 2015ᒥ ᓱᓕ ᐱᔭᕆᑕᐅᓯᒪᖏᑐᑦ ᐅᒪ 

ᐊᑖᓂᑐᑦ ᐊᐅᐸᕐᑐᐃᑦ. ᐱᔭᕇᕐᑕᐅᒃᐸᑕ, ᐊᑐᐃᓇᕈᓛᕐᑐᒍᑦ ᑲᑎᖓᑎᓯᔭᕆᐊᒃᓴᖅ ᓄᓇᓕᒥᐅᓂᒃ ᑕᒪᐃᓂ ᐃᖃᓗᒃᑑᑎᐊᕐᒥ ᐅᕐᓱᕐᑑᕐᒥᓪᓗ. 

 

ᖃᓄᐃᓕᒋᐊᕈᑕᐅᔭᕆᐊᓕᒃ 2017-1-11 ᖃᓄᐃᓕᒋᐊᕈᑕᐅᔭᕆᐊᓕᒃ (ᒪᐃ 2015ᒥᖔᕐᑐᖅ): ᔨᓂ ᑐᔪᐃᔭᕆᐊᓕᒃ ᐊᓯᔨᒐᒃᓴᐅᔪᕐᒥᒃ ᐱᑕᖃᖏᑐᖅ 5(0) 

ᐊᐅᓚᓯᓂᕐᒧᑦ ᐸᕐᓇᐅᑎᒥᒃ ᑲᓇᑕᒥ ᐅᒪᔪᓕᕆᔨᕐᔪᐊᑯᓄᑦ ᓯᕗᓂᐊᓂ ᕿᒥᕈᔭᐅᓂᐊᕐᒪᑕ. 

 

ᖃᓄᐃᓕᒋᐊᕈᑕᐅᔭᕆᐊᓕᒃ 2017-1-12 ᖃᓄᐃᓕᒋᐊᕈᑕᐅᔭᕆᐊᓕᒃ (ᒪᐃ 2015ᒥᖔᕐᑐᖅ): ᔨᓂ ᑐᔪᐃᔭᕆᐊᓕᒃ ᐊᓯᔨᒐᒃᓴᐅᔪᕐᒥᒃ ᐱᑕᖃᖏᑐᖅ 5(0) 

ᐊᐅᓚᓯᓂᕐᒧᑦ ᐸᕐᓇᐅᑎᒥᒃ ᕿᑎᕐᒥᐅᑦ ᐃᓄᐃᑦ ᑲᑐᔨᖃᑎᒌᑯᓄᑦ ᓯᕗᓂᐊᓂ ᕿᒥᕈᔭᐅᓂᐊᕐᒪᑕ. 

 

ᖃᓄᐃᓕᒋᐊᕈᑕᐅᔭᕆᐊᓕᒃ 2017-1-13 ᖃᓄᐃᓕᒋᐊᕈᑕᐅᔭᕆᐊᓕᒃ (ᒪᐃ 2015ᒥᖔᕐᑐᖅ): ᐱᔭᐅᒃᐸᑕ ᐅᖃᐅᓯᒃᓴᕆᔭᖏᑦ ᑲᓇᑕᒥ 

ᐅᒪᒧᓕᕆᔨᕐᔪᐊᑯᓂᑦ ᐊᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔨᖃᑎᒌᑯᓂᑦ, ᔨᓂ ᐱᔭᕇᓯᓛᕐᑐᖅ ᓯᕗᓕᕐᐸᖓᓂ ᐊᓯᔨᒐᒃᓴᐅᔪᕐᒥᒃ ᐊᒪᓗ ᑲᑎᒪᔨᕋᓛᑦ ᑲᑎᒪᔨᖏᑦ 

ᕿᒥᕈᑲᓂᓛᕐᑐᑦ. 

 

- ᐱᔭᒃᓴᕐᒥᓂᒃ ᐱᓕᕆᖃᑎᒌᒃᓗᑎᒃ ᑲᑐᔨᖃᑎᒌᒃᓗᑎᒃ 

ᑲᑎᒪᔨᐅᔪᑦ ᐱᓇᓱᐊᖃᑎᒌᒃᓗᑎᒃ ᐱᓕᕆᖃᑎᒌᓚᐅᕐᑐᑦ ᑎᑎᕋᕐᑕᐅᓯᒪᓂᖓᓂᒃ ᐊᐅᓚᓯᓂᕐᒧᑦ ᐸᕐᓇᐅᑎᒥᒃ; ᕿᒥᕈᓪᓗᑎᒃ ᐊᒪᓗ ᑎᑎᕋᑕᐅᑲᓂᕐᖢᑎᒃ 

ᐊᒍᕐᑐᕐᓯᒪᔪᓂᒃ. 

 

 

ᐅᖃᒪᔭᐅᑎᖃᓚᐅᕐᑐᒍᑦ ᐊᑐᓂ ᐃᓄᖕᓂᒃ ᐅᕙᓗᓃᑦ ᐃᓚᒌᓂᒃ ᑭᓇᑯᓂᒃ ᖃᐃᖁᔨᔭᕆᐊᖃᒪᖔᑕ ᓄᓇᓕᒥᐅᑦ ᑲᑎᖓᓂᕐᓄᑦ ᐱᔪᑎᒋᓪᓗᒍ 

ᐃᒡᓗᖁᑎᖃᐅᒪᑕ ᐊᕼᐃᐊᕐᒥ, ᐅᕙᓗᓃᑦ ᐃᓚᖏᑦ ᐊᕼᐃᐊᕐᒥᖔᕐᓯᒪᔪᑦ ᐅᕙᓗᓃᑦ ᖃᐅᔨᒪᔪᑦ ᓄᓇᖓᓂᒃ ᐊᕼᐃᐊᑉ. ᕿᒥᕈᓚᐅᕐᑕᕗᑦ 

ᐅᖃᒪᔭᐅᑎᒋᓚᐅᓯᒪᔭᕗᑦ ᑭᑯᓂᖏᓂᒃ ᑎᑎᕋᕐᓯᒪᔪᖁᑎᕗᑦ 2015ᒥᖔᕐᓯᒪᔪᑦ: 

 

ᐅᔨᕆᔭᕆᐊᓕᒃ: ᒫᒃ ᕿᕐᓂᖅ, ᐊᒃᓚᒧᑦ ᓱᕋᒃᑕᐅᓚᐅᕐᑐᖅ ᐃᒡᓗᖁᑎᖓ ᐊᒃᖤᒧᑦ ᐊᒪᓗ ᐱᓐ ᐃᓱᒪᔪᖅ ᐊᕿᓱᕐᑕᐅᑲᓂᓚᐅᕋᓱᒋᖏᑕᖓ ᐃᕐᓂᖏᓂᑦ, ᑭᓯᐊᓂ 

ᐊᑐᖃᑕᓚᐅᕐᑕᖓ ᓱᕋᒃᑎᕐᑕᐅᓚᐅᕐᑎᓐᓇᖑ. 

 

ᖃᐃᖁᔭᐅᔭᕆᐊᖃᕐᒥᔪᑦ ᕿᑐᖓᖏᑦ ᐃᓐᓇᐃᑦ ᑕᐃᑯᐊ (ᐅᕙᓗᓃᑦ ᐃᓅᔪᓂᕐᑐᑦ) ᐊᕼᐃᐊᕐᒥᖔᕐᑐᑦ. 

 

ᐱᐅᓂᕐᐸᐅᒐᔭᕐᑐᖅ ᐱᕕᒋᓗᒋᑦ ᑎᑎᕋᓯᒪᔪᖁᑎᒋᔭᖏᓂ ᒪᓇᐅᔪᖅ ᑭᑯ ᐃᑲᔪᕐᑎᐅᒪᖔᑕ ᐊᒪᓗ ᐊᐅᓚᐅᔨᔩᑦ ᐅᒪᔪᓕᕆᔨᑯᓂᑦ. ᓄᓇᓕᕆᔨᖓᑦ ᓄᓇᕗᑦ 

ᑐᖓᕕᑯᑦ (ᑳᓴᓐ ᒋᓕᔅ) ᐅᕙᓗᓃᑦ ᐅᒪᔪᓕᕆᔨᑯᑦ (ᐹᑉ ᒍᕇᓐᓕ) ᑎᑎᕋᕐᓯᒪᔪᖁᑎᖃᑐᐃᓇᕆᐊᓖᑦ ᐃᒡᓗᖁᑎᒋᔭᐅᔪᓂᒃ ᐊᕼᐃᐊᕐᒥ ᑕᐃᑯᐊ ᐃᓄᐃᑦ 

ᖃᐃᖁᔭᐅᔪᓇᕋᔭᕐᒪᑕ.  

 

ᖃᓄᐃᓕᒋᐊᕈᑕᐅᔭᕆᐊᓕᒃ 2017-1-14 ᔪᓐᓇ ᑎᑎᕋᕐᓯᒪᔪᓂᒃ ᑭᑯᓂᖏᓂ ᐅᓪᓗᒥ ᐱᓕᕆᔪᑦ ᐃᑲᔪᕐᑏᑦ ᐊᒪᓗ ᐊᐅᓚᐅᔨᔩᑦ ᐅᒪᔪᓕᕆᔨᑯᓂᑦ ᐱᓪᓗᓂ 

ᐃᖃᓗᒃᑑᑎᐊᕐᒥ ᐊᒪᓗ ᐅᕐᓱᕐᑐᕐᒥ ᖃᐃᖁᔭᐅᔪᓇᓂᐊᕐᒪᑕ ᓄᓇᓕᒥᐅᑦ ᑲᑎᖓᖃᑎᒋᔭᐅᓕᕐᐸᑕ. 

 

ᐊᓯᖏᑦ ᐃᓱᒪᒋᔭᒃᓴᐃᑦ ᐱᔪᒥᓇᕐᓴᐅᑕᐅᓗᑎᒃ ᓄᓇᓕᒥᐅᑦ ᑲᑎᖓᑎᑕᐅᓕᕐᐸᑕ: 

- ᑐᓴᒐᒃᓴᖁᑎᒋᔭᐅᓗᓂ ᓄᓇᓕᒥᐅᑦ ᐱᕙᓕᐊᔪᖏᓂ (ᕙᐃᔅᐳᒃ ᖃᕆᑕᐅᔭᑯᑦ ᐊᑐᕐᑕᐅᓗᓂ ᐱᔪᒥᓇᓴᐅᑎᑯᑦ ᓄᓇᓕᖏᓂ 

ᖃᓄᐃᓕᐅᕐᐸᓕᐊᒪᖔᑕ) 

- ᐅᖃᓚᒃᕕᖓ ᓈᓚᐅᑏᑦ ᑕᒪᐃᓂ ᓄᓇᓕᖕᓂ 

 

12. ᕿᒥᕈᓂᖅ ᐊᕋᒍᓕᒫᕐᒧᖓᔪᑦ ᐅᓂᑳᑦ ᐱᔪᓇᐅᑎᖃᕐᑎᐅᔪᓂᑦ (ᖁᓖᑦ ᐊᑕᖏᕐᓗᑎᒃ): 

- ᑭᒃᓕᓯᓂᐊᓂᖅ (ᑎᖕᒥᐊᑦ): ᑯᔅᑎ ᒎᓂ 

- ᑭᒃᓕᓯᓂᐊᓂᖅ (ᑎᖕᒥᐊᑦ): ᕋᐃ ᐊᓕᓴᐅᔅᑲᔅ  

- ᑭᒃᓕᓯᓂᐊᓂᖅ (ᑎᖕᒥᐊᑦ): ᔨᒻ ᓕᕗᐊᕐ 

- ᑭᒃᓕᓯᓂᐊᓂᖅ (ᑎᖕᒥᐊᑦ): ᔨᓂ ᕋᐅᔅ 

- ᑭᒃᓕᓯᓂᐊᓂᖅ (ᐃᒪᕐᒥᒃ): ᒪᑎᐅ ᐊᐅᓪᑲᐃᕋ 

- ᐳᓚᕋᕐᑐᓕᕆᔩᑦ ᐅᒥᐊᕐᔪᐊᑦ: ᓚᔅᑐᕆᐅᓪ 

- ᐳᓚᕋᕐᑐᓕᕆᔩᑦ ᐅᒥᐊᕐᔪᐊᑦ: ᑯᐊᒃ ᐃᖏᕋᔭᒃᑏᑦ 

- ᐳᓚᕋᕐᑐᓕᕆᔩᑦ ᐅᒥᐊᕐᔪᐊᑦ: ᓚᐳᕆᐅᓪ 

- ᐊᐅᓚᔪᓕᐅᕐᑏᑦ: ᓄᓇᑐᐃᓇᕐᒥ ᑲᓇᑕᐅᑉ ᐊᕋᒍᖓ 

- ᑭᒃᓕᓯᓂᐊᓂᖅ: ᒐᕙᒪᑯᖏᑦ ᓄᓇᕗᑦ, ᐊᕙᑎᓕᕆᔨᑯᑦ (ᑐᑐᓂᒃ) 

 ᖁᓖᑦ ᐊᕋᒍᓕᒫᕐᒧᑦ ᐅᓂᑳᑦ ᐃᓄᖕᓂᑦ ᐱᔪᓇᐅᑎᖃᓚᐅᕐᑐᓂᑦ 2016ᖑᑎᓪᓗᒍ ᕿᒥᕈᔭᐅᓚᐅᕐᑐᑦ (ᖁᓛᓂ ᑎᑎᕋᕐᓯᒪᔪᑦ). 

 

ᖃᓄᐃᓕᒋᐊᕈᑕᐅᔭᕆᐊᓕᒃ 2017-1-15: ᔨᓂ ᑐᔪᐃᓛᕐᑐᖅ ᑎᑎᖃᕐᓂᒃ ᖁᔭᓇᒦᕈᑎᓂᒃ ᐱᔪᓇᐅᑎᖃᕐᑎᐅᔪᓄᑦ ᑲᑎᒪᔨᕋᓛᕐᓂᖔᓗᑎᒃ. 

 

ᑲᑎᖓᓂ ᓄᖃᕐᑐᖅ ᐅᓪᓗᒥᒧᑦ 4:59ᒧᐊᕐᑎᓪᓗᒍ ᐅᓐᓄᓴᑯᑦ. 

ᐅᓪᓗᖅ ᐱᖓᔪᖓ: ᕿᑎᖂᑦ, ᒪᔨ 23 

(9ᒥᑦ ᐅᓪᓛᑯᑦ 5ᒧᑦ ᐅᓐᓄᓴᑯᑦ) 

ᑲᑎᖓᔪᓃᖃᑕᐅᔪᑦ: 

 

 ᐊᕼᐃᐊᖅ ᑲᑎᒪᔨᕋᓛᖏᑕ ᑲᑎᒪᔨᖏᑦ: 

o ᑭᑎ ᑕᐃᐸᖓᖅ, ᐃᒡᓯᕙᐅᑕᖅ 

o ᔨᓂ ᕋᐅᔅ, ᑐᖓᓕᖅ 

o ᐱᓐ ᐳᑐᒍᖅ 

o ᓯᒧᓇ ᐊᒃᑭᑯᓐᓇᖅ 

o ᔪᓯ77ᕝ ᑎᒃᕼᐊᒃ, ᐊᖓᔪᒃᖠᖅ 

o ᑕᐃᕕᑦ ᐃᕙᓕᒃ 

 

 ᓄᓇᓕᖕᒥᐅᑦ ᑐᓴᐅᒪᑎᓯᔨᖏᑦ: 

o ᔪᓐᓇ ᐃᕼᐊᓗᐊᒃ, ᐃᑲᓗᒃᑑᑎᐊᖅ 

 

 ᑐᓵᔨ: 

o ᐃᒪᓕ ᐊᖑᓚᓕᒃ 

 

 ᒪᒥᐊᓯᒪᔪᖅ: 

o ᒥᑲᓐ ᐳᐊᑕ 

o ᐳᓛᕐᑏᑦ: 

o ᕋᐃ ᐊᓕᓴᐅᔅᑲᔅ 

o ᑯᔅᑎ ᒎᕐᓂ 

 

ᑲᑎᖓᓂ ᐱᒋᐊᕐᑐᖅ 9:10ᒧᐊᕐᑎᓪᓗᒍ ᐅᓪᓛᑯᑦ. 

 

13. ᐅᓂᑳᕆᐊᕐᑐᕐᑐᑦ ᐊᕼᐃᐊᖅ ᑭᓕᓯᓂᐊᕐᑎᓂᑦ: 

- ᕋᐃ ᐊᓕᓴᐅᔅᑲᔅ 

- ᑯᔅᑎ ᒎᕐᓂ 

ᒪᕉᒃ ᑭᓕᓯᓂᐊᕐᑎᐅᔫᒃ ᐱᔪᓇᐅᑎᖃᖃᑕᕐᓯᒪᔫᒃ ᐊᓂᒍᕐᑐᓂ, ᐊᒪᓗ ᑐᒃᓯᕋᕐᓯᒪᓪᓗᑎᒃ ᐱᔪᓇᐅᑎᓂᒃ ᓯᕗᓂᑎᓄᑦ (ᑲᔪᓯᔪᖅ ᐱᓕᕆᐊᖓ) ᖃᐃᓚᐅᕐᑑᒃ 

ᑲᑎᖓᓂᕐᒧᑦ ᐅᓂᑳᕆᐊᕐᑐᕐᖢᑎᒃ ᖃᐅᔨᔭᕐᒥᓂ ᖃᐅᔨᓴᕐᓂᑎᓂᑦ ᑲᑎᒪᔨᕋᓛᓄᑦ ᐅᓂᑳᕈᒪᓗᑎᒃ ᑭᓇᕐᒥᑦ ᑭᓇᕐᒧᑦ. 

 

ᕋᐃ ᐊᓕᓴᐅᔅᑲᔅ ᑐᓂᑳᓚᐅᕐᑐᖅ ᓂᕐᔪᑎᓂᒃ ᐊᒪᓗ ᐃᓂᒋᖃᑕᕐᑕᖏᓂᒃ ᑭᓕᓯᓂᐊᕐᓂᕕᓂᕐᒥᓂ (1989ᒥᑦ ᐅᓪᓗᒥᒧᑦ) ᑐᖃᑕᕐᕕᖃᕐᖢᓂ ᑭᐊᕋᒃ ᑕᓯᖓᓂ 

ᐊᕼᐃᐊᑉ ᑎᖕᒥᐊᓄᑦ ᓴᐳᔭᐅᓯᒪᕕᖕᒥ. ᕋᐃ ᐅᑯᓇᖔᕐᑐᖅ ᐅᒪᔪᐃᑦ ᐃᓕᓯᓂᐊᕐᑐᓕᕆᔨᖏᑦ ᐊᕙᑎᓕᕆᔨᑯᓂᑦ ᓯᓚᐅᓪᓗ ᐊᓯᔨᕐᐸᓕᐊᓂᖓ ᑲᓇᑕᒥ ᐊᒪᓗ 

ᓵᔅᑲᑑᓐᒥᐅᑕᐅᓪᓗᓂ. 

 

ᑯᔅᑎ ᒎᕐᓂ ᐅᓂᑳᓚᐅᕐᑐᖅ ᐱᓕᕆᐊᖓᓂᒃ ᖃᐅᔨᓴᕐᑐᖅ ᓱᕈᕐᓇᕐᑐᓂᒃ ᑎᖕᒥᐊᓂ. ᖃᐅᔨᓴᕈᑎᓂᒃ ᐊᑐᖃᑕᕐᑐᖅ (ᒪᓐᓂᖕᓂᑦ ᐊᒪᓗ ᐊᐅᖏᓂᑦ) 

ᓄᐊᑎᖃᑕᕐᑐᖅ ᖃᓂᒋᔮᓂ ᑭᐊᕋᒃ ᑕᓯᖓᓂ ᖃᐅᔨᓇᓱᒃᖢᓂ ᓱᕈᓇᕐᑐᐃᑦ ᐱᐅᔪᓂᕐᑎᓯᕙᓕᐊᒪᖔᑕ ᑎᖕᒥᐊᓂᒃ. ᑯᔅᑎ ᐅᒪᔪᐃᑦ ᑭᓕᓯᓂᐊᑎᖏᓂᖔᑐᖅ 

ᐊᕙᑎᓕᕆᔨᑯᓂᑦ ᓯᓚᐅᓪᓗ ᐊᓯᔨᕐᐸᓕᐊᓂᖓ ᑲᓇᑕᒥ ᐊᒪᓗ ᓵᔅᑲᑑᓐᒥᐅᑕᐅᓪᓗᓂ. 

 

14. ᕿᒥᕈᔭᐅᓂᖏᑦ ᓄᑖᑦ ᐱᔪᓇᐅᑎᓄᑦ ᑐᒃᓯᕋᐅᑏᑦ (76ᖑᔪᑦ ᑲᑎᖢᒋᑦ): 

 

 

 

 6ᖑᔪᑦ ᓄᑖᑦ ᐱᔪᓇᐅᑎᒧᑦ ᑐᒃᓯᕋᐅᑏᑦ ᕿᒥᕈᔭᐅᓚᐅᕐᑐᑦ ᑲᑎᒪᔨᕋᓛᓄᑦ. 

ᖃᓄᐃᓕᒋᐊᕈᑕᐅᔭᕆᐊᓕᒃ 2017-1-16 ᔨᓂ ᑐᔪᐃᔭᕆᐊᓕᒃ ᑲᓇᑕᒥ ᐅᒪᔪᓕᕆᔨᕐᔪᐊᑯᓄᑦ ᐱᔪᓇᐅᑎᒧᑦ ᖃᓄᐃᓕᒋᐊᕈᑕᐅᖁᔭᐅᔪᓂᒃ ᑎᑎᖃᕐᒥᒃ ᐊᑐᓂ 

ᑐᒃᓯᕋᐅᑏᑦ ᐱᓪᓗᒋᑦ. ᐊᑐᓂ ᑎᑎᖃᐃ ᑐᔫᑕᐅᓕᕈᑎᒃ ᐃᓚᐅᓛᕐᑐᑦ ᑐᓂᔭᐅᓲᑦ ᒪᓕᑕᐅᔭᕆᐊᓖᑦ ᐊᕼᐃᐊᖅ ᐅᖃᐅᓯᒃᓴᖏᑦ, ᐊᒪᓗ ᒪᓕᒃᑕᐅᓗᑯᒋᐊᓖᑦ 

ᑐᒃᓯᕋᕐᑎᓄᑦ (ᐱᑕᖃᕐᐸᑦ). 

 

- ᑭᒃᓕᓯᓂᐊᕐᑎ (ᑎᖕᒥᐊᓄᑦ):ᑯᔅᑎ ᒎᕐᓂ 

 ᒪᓪᓕᓗᑯᒋᐊᓖᑦ ᐅᖃᐅᓯᐅᔪᑦ: 

ᐱᑕᖃᖏᑐᖅ. 

 

- ᑭᒃᓕᓯᓂᐊᕐᑎ (ᑎᖕᒥᐊᓄᑦ):ᕋᐃ ᐊᓕᓴᐅᔅᑲᔅ 

 ᒪᓪᓕᓗᑯᒋᐊᓖᑦ ᐅᖃᐅᓯᐅᔪᑦ: 

ᐱᑕᖃᖏᑐᖅ 

 

- ᑭᒃᓕᓯᓂᐊᕐᑎ (ᑎᖕᒥᐊᓄᑦ):ᔨᓂ ᕋᐅᔅ 

 ᒪᓪᓕᓗᑯᒋᐊᓖᑦ ᐅᖃᐅᓯᐅᔪᑦ: 

ᐱᔪᑎᒋᓪᓗᒍ ᐅᓇ ᐊᑕᐅᓯᐅᖏᑐᕐᒧᑦ ᐊᕋᒍᒧᖓᒪᑦ ᐊᒪᓗ ᐅᓄᕐᖢᑎᒃ ᓴᐳᑎᔭᐅᓯᒪᔪᑦ ᐅᐸᒍᒪᔭᖏᑦ ᐱᔪᓇᐅᑎᒥ ᑐᒃᓯᕋᐅᑦ, ᑐᓴᕐᑎᓯᔭᕆᐊᓕᒃ ᐊᕼᐃᐊᖅ 

ᑲᑎᒪᔨᕋᓛᖏᓂᒃ ᖃᖓᕕᑎᑭᓚᑖᓚᕐᒪᖔᑦ ᐊᕼᐃᐊᑉ ᑎᖕᒥᐊᓄᑦ ᓴᐳᑎᔭᐅᓯᒪᕕᖓᓄᑦ ᐅᐱᖔᒃᓵᖓᓂ ᐊᑐᓂ ᐊᕋᒍᓂ. 

 

- ᑭᒃᓕᓯᓂᐊᕐᑎ (ᐃᖃᓗᖕᓂᒃ): ᔭᐃᓐ ᐆᕐᑦ 

 ᒪᓪᓕᓗᑯᒋᐊᓖᑦ ᐅᖃᐅᓯᐅᔪᑦ: 

ᒥᑕᕆᐊᖃᖏᑐᖅ ᐊᕼᐃᐊᑉ ᑎᖕᒥᐊᓄᑦ ᓴᐳᔭᐅᓯᒪᕕᖓᓄᑦ (ᒪᓕᖢᖑ ᑐᒃᓯᕋᐅᑎᖓ) 

ᐅᔨᕈᓱᒃᑐᒍ ᐅᕐᓱᕐᑑᑉ ᐅᒪᔪᓕᕆᔨᖏᑦ ᑐᓴᕐᑎᑕᐅᓯᒪᔪᑐᐊᑦ. ᐃᖃᓗᒃᑐᑎᐊᑉ ᐅᒪᔪᓕᕆᔨᑯᖏᓂᒃ ᑐᓴᕐᑎᓯᔭᕆᐊᖃᕐᒥᔪᖅ. 

 

- ᐳᓚᕋᕐᑐᓕᕆᔩᑦ ᐅᒥᐊᕐᔪᐊᑦ: ᓚᐳᕆᐅᓪ 

 ᒪᓪᓕᓗᑯᒋᐊᓖᑦ ᐅᖃᐅᓯᐅᔪᑦ: 

ᑐᑭᓯᕋᕐᑎ ᐊᑐᐃᓇᐅᑎᓯᔭᕆᐊᖃᕐᒥᔪᖅ ᑐᒃᓯᕋᐅᑎᒥᓂᒃ ᑎᑎᕋᕐᓯᒪᔭᕆᐊᖃᕐᒥᔪᖅ ᐃᓄᐃᓇᕐᑐᑦ ᓯᕗᓂᑎᓂ ᑐᒃᓯᕋᐅᑎᖏᓂ. 

ᑐᓚᒋᐊᖃᖏᑐᑦ ᐊᕼᐃᐊᒃ ᑎᖕᒥᐊᖃᕐᕕᖓᑕ ᓴᐳᔭᐅᓯᒪᕕᖓᓂ (ᑐᒃᓯᕋᐅᑎᖓ ᒪᓕᒃᓗᒍ) 

 

- ᐳᓚᕋᕐᑐᓕᕆᔩᑦ ᐅᒥᐊᕐᔪᐊᑦ: ᐃᓪᓕᓂᐊᕐᑏᑦ ᓯᑯᒥ 

ᒪᓪᓕᓗᑯᒋᐊᓖᑦ ᐅᖃᐅᓯᐅᔪᑦ: 

ᑐᒃᓯᕋᕐᑎ ᑐᒃᓯᕋᐅᑎᒥᓂ ᑎᑎᕋᕐᓯᒪᔭᕆᐊᖃᕐᒥᔪᖅ ᐃᓄᐃᓇᕐᑐᑦ ᓯᕗᓂᑎᓂ ᑐᒃᓯᕋᐅᑎᖏᓂ. 

ᑐᓚᒋᐊᖃᖏᑐᑦ ᐊᕼᐃᐊᖅ ᑎᖕᒥᐊᓄᑦ ᓴᐳᔭᐅᓯᒪᕕᖓᓄᑦ (ᑐᒃᓯᕋᐅᑎᖓ ᒪᓕᒃᓗᒍ). 

 

15. ᓄᑖᖅ ᐱᔪᓇᐅᑎᒧᑦ ᑐᒃᓯᕋᐅᑎᒃ ᓂᕆᐅᒋᔭᐅᔪᖅ, ᑭᓯᐊᓂ ᓱᓕ ᐱᔭᐅᓯᒪᖏᑐᖅ (ᑲᑎᖢᒋᑦ ᐊᑕᐅᓯᖅ): 

- ᖃᑕᐅᔭᕐᓂᒃ ᐅᕐᓱᐊᓗᖃᐅᑎᓂᒃ ᓴᓗᒪᕐᓴᐃᓂᖅ: ᒐᕙᒪᑯᖏᑦ ᓄᓇᕘᑦ, ᐊᕙᑎᓕᕆᔨᑯᑦ 

ᐅᓇ ᑲᖑᓇᕐᑑᔪᖅ ᐊᒪᓗ ᐅᖃᐅᓯᐅᓂᖓ ᑎᑎᕋᑕᐅᖏᑐᖅ ᐅᑯᓇᓂ ᑲᑎᒪᐅᑎᓂ ᑎᑎᕋᕐᑕᐅᓯᒪᔪᓂ. 

  

16. ᐊᓯᖏᑦ ᐅᖃᐅᓯᒃᓴᐃᑦ 

ᐊᔨᓕᐅᕆᓚᐅᕐᑐᒍᑦ ᑲᑎᖓᔪᓂᒃ ᐊᔨᓕᐅᕐᑕᐅᔪᓂᒃ: ᐃᓚᐅᖃᑕᐅᔪᖅ ᐊᔨᖑᐊᖅ ᑲᑎᒪᐅᑎᕕᓂᕐᓂ. 

 

ᑲᑎᒪᔨᕋᓛᑦ ᑎᒍᔭᒃᓴᕐᓂᒃ ᐅᖃᓕᒫᒐᓕᐅᕆᐊᓖᑦ ᐱᔪᑎᓕᖕᒥᒃ ᐊᕼᐃᐊᖅ ᑎᖕᒥᐊᓄᑦ ᓴᐳᔭᐅᕕᖓᓂᒃ. 

 

ᖃᓄᐃᓕᒋᐊᕈᑕᐅᔭᕆᐊᓕᒃ 2017-1-17. ᑲᑎᒪᔨᕋᓛᑦ ᐅᖃᒪᔭᐅᑎᖃᕆᐊᓖᑦ ᐃᓗᓕᒃᓴᖏᓂᒃ ᑎᒍᔭᒃᓴᐃᑦ ᐅᖃᓕᒪᒐᕐᓂᒃ ᑭᖑᓕᕐᒥ ᑭᓇᕐᒥᑦ ᑭᓇᕐᒧᑦ 

ᑲᑎᖓᓕᕈᑕ. 

17. ᐸᕐᓇᖕᓂᒃ ᑭᖑᓕᒥ ᑲᑎᖓᓂᒃᓴᕐᒧᑦ 

 

ᑭᖑᓕᕐᒥ ᑲᑎᖓᓂ ᐅᑭᐊᒃᓵᑯᑐᐃᓇᕆᐊᓕᒃ 2017ᒥ ᐅᕙᓗᓃᑦ ᐅᑭᐅᖑᓛᕐᑐᖅ/ᐅᐱᖔᓵᖓᓂ 2018ᒥ. 

 

ᐊᑕᖏᕐᖢᑎᒃ ᑭᖑᓕᕇᒃᖢᑎᒃ ᐅᖃᐅᓯᖃᓚᐅᕐᑐᑦ ᖃᓄᐃᓚᐅᒪᖔᑦ ᑲᑎᖓᓂᖅ, ᐊᒪᓗ ᐊᑐᓂ ᖁᔭᓇᒦᖃᑕᐅᑎᓪᓗᑎᒃ ᑲᑎᖓᔭᕐᑐᕐᓂᖏᓄᑦ. 

 

 ᑲᑎᖓᓂ ᓄᖃᕐᑐᖅ 3:52ᒧᐊᕐᑎᓪᓗᒍ ᐅᓐᓄᓴᑯᑦ. 

 

ᐊᑕᖃᑕᐅᔪᑦ: 

1. ᑎᑎᕋᕐᓯᒪᔪᑦ ᖃᓄᐃᓕᒋᐊᕈᑕᐅᔭᕆᐊᓖᑦ ᒪᐃ 2015ᒥᑦ ᑲᑎᖓᓂᕐᒥᖔᕐᑐᑦ. 

2. ᑲᑎᖓᓗᑎᒃ ᐊᔨᓕᐅᕐᑕᐅᔪᑦ ᐅᕙᖔᕐᑐᖅ (ᒪᔨ 2017)ᒥᑦ ᑲᑎᖓᓂᕐᒥᑦ. 

 


